
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի օգոստոսի  11-ի «ԾՆՆԴԻ, ՊԵՐԻՆԱՏԱԼ ՄԱՀՎԱՆ ԵՎ ՄԱՀՎԱՆ ՄԱՍԻՆ ԲԺՇԿԱԿԱՆ ՎԿԱՅԱԿԱՆՆԵՐԻ ՏՐԱՄԱԴՐՄԱՆ ՈՒ ՀԱՇՎԱՌՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» N 1156-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները.
1)   Որոշման վերնագիրը  շարադրել հետևյալ խմբագրությամբ. 
«ԾՆՆԴԻ, ՊԵՐԻՆԱՏԱԼ ՄԱՀՎԱՆ և ՄԱՀՎԱՆ ՄԱՍԻՆ ԲԺՇԿԱԿԱՆ ՎԿԱՅԱԿԱՆՆԵՐԻ ՊԱՏՐԱՍՏՄԱՆ, ՀԱՇՎԱՌՄԱՆ ՈՒ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ».
2)  Որոշման 1-ին կետի 1-ին ենթակետում՝ «տրամադրման ու հաշվառման» բառերը փոխարինել «պատրաստման,  հաշվառման ու տրամադրման» բառերով.
3)  Որոշմամբ հաստատված հավելված N 1-ի (այսուհետ՝ Հավելված) վերնագիրը շարադրել հետևյալ խմբագրությամբ. 
«                                                       ԿԱՐԳ
ԾՆՆԴԻ, ՊԵՐԻՆԱՏԱԼ ՄԱՀՎԱՆ ԵՎ ՄԱՀՎԱՆ ՄԱՍԻՆ ԲԺՇԿԱԿԱՆ ՎԿԱՅԱԿԱՆՆԵՐԻ ՊԱՏՐԱՍՏՄԱՆ, ՀԱՇՎԱՌՄԱՆ ՈՒ ՏՐԱՄԱԴՐՄԱՆ». 

4) Հավելվածի 1-ին, 2-րդ և 3-րդ գլուխների վերնագրերում  մեջ «ՏՐԱՄԱԴՐՈՒՄԸ» բառը փոխարինել «ՊԱՏՐԱՍՏՈՒՄԸ» բառով.

5) Հավելվածի 1-ին, 2-րդ, 3-րդ, 6-րդ, 12-րդ,  13-րդ, 14-րդ, 15-րդ, 18-րդ և 19-րդ կետերում «տրվում է» բառը փոխարինել «բժշկական վկայականների միասնական էլեկտրոնային համակարգի  միջոցով պատրաստվում է» բառերով. 
6) Հավելվածի 4-րդ կետում՝ «տրվում է երեխայի առողջության մասին տեղեկանք» բառերը փոխարինել «բժշկական վկայականների էլեկտրոնային միասնական համակարգի միջոցով պատրաստվում է առողջության մասին տեղեկանք, որի ձևը հաստատում է առողջապահության բնագավառի լիազոր մարմինը» բառերով. 
7) Հավելվածի 7-րդ կետը շարադրել հետևյալ բովանդակությամբ. «Ծննդկանի մահվան և նրա ամուսնացած չլինելու դեպքում տվյալ բժշկական հաստատությունն ինքնուրույնաբար կազմակերպում է ծննդի պետական գրանցումը».
8) Հավելվածի 5-րդ, 8-րդ և 9-րդ կետերն ուժը կորցրած ճանաչել.
9) Հավելվածի 10-րդ կետը շարադրել հետևյալ խմբագրությամբ. «Բժշկական վկայականը պատրաստվում է ծննդկանի անձը հաստատող փաստաթուղթը, ծննդկանի ամուսնացած լինելու դեպքում՝ ամուսնության վկայականը կամ դրա պատճեն, իսկ հայրության որոշման դեպքում՝ հոր անձը հաստատող փաստաթուղթը ներկայացնելուց հետո՝ մեկ աշխատանքային օրվա ընթացքում».
10) Հավելվածի 11-րդ կետում «տրվում է» բառերը փոխարինել «պատրաստվում և տրամադրվում է» բառերով, իսկ  «8-րդ կետով» բառը փոխարինել «24.1-րդ կետով» բառերով.
11) Հավելվածի 17-րդ կետում «տրվում է» բառը փոխարինել «պատրաստվում է բժշկական վկայականների էլեկտրոնային միասնական համակարգի միջոցով» բառերով, իսկ «մահացածի ազգականներին կամ նրա օրինական ներկայացուցչին» բառերից առաջ ավելացնել «և կարող է տրամադրվել» բառերը.
12)  Հավելվածի 20-րդ կետը շարադրել հետևյալ խմբագրությամբ.
 «Մահվան մասին բժշկական վկայականը բժշկական հաստատության կողմից պատրաստվում է բժշկական վկայականների միասնական էլեկտրոնային համակարգի միջոցով՝ մահը վրա հասնելուց հետո մեկ աշխատանքային օրվա ընթացքում:».
13) Հավելվածը լրացնել նոր 20.1-ին կետով, հետևյալ բովանակությամբ՝ «Դատաբժշկական  փորձաքննությամբ հերձման դեպքում՝ մահվան մասին բժշկական վկայականը պատրաստվում է դատաբժշկական փորձաքննություն իրականացրած բժշկական հաստատության կողմից բժշկական վկայականների միասնական էլեկտրոնային համակարգի միջոցով».

14) Հավելվածի 21-րդ կետը շարադրել հետևյալ խմբագրությամբ.
«Ծննդի, պերինատալ մահվան կամ մահվան մասին բժշկական վկայականների հաշվառումն իրականացվում է ինքնաշխատ եղանակով բժշկական վկայականների միասնական էլեկտրոնային համակարգում».
15) Հավելվածի 22-րդ կետում «վարվում են» բառը փոխարինել «կարող են վարվել նաև», իսկ «գրանցամատյաններ» բառից առաջ լրացնել «թղթային» բառը.
16) Հավելվածի 24-րդ կետում «23» թիվը փոխարինել «22» թվով.
17) Հավելվածում  24-րդ կետից հետո լրացնել հետևյալ բովանդակությամբ՝ 24.1-ից և 24.5-րդ կետեր.
 «24.1. Ծննդի, պերինատալ մահվան կամ մահվան մասին բժշկական վկայականը թղթային կրիչով կարող է տրամադրվել հետևյալ դեպքերում՝

1) ծննդկանին` անձը հաստատող փաստաթուղթ ներկայացնելու դեպքում.
2) ծննդկանի ամուսնուն` անձը հաստատող փաստաթուղթ և ծննդկանի հետ ամուսնության վկայականը ներկայացնելու դեպքում.
3)  ծննդկանի կամ ամուսնու լիազորված անձին՝ սույն կետի 1-ին և 2-րդ ենթակետով սահմանված փաստաթղթերից բացի նաև լիազորագիր և անձը հատատող փաստաթուղթ ներկայցնելու դեպքում.

24.2. Ծննդի մասին բժշկական վկայականը թղթային կրիչով տրամադրվում է դիմումը ներկայացնելուց հետո մեկ աշխատանքային օրվա ընթացքում.
24.3. Բժշկական հաստատության կողմից մահվան մասին բժշկական վկայականը թղթային կրիչով տրամադրվում է մահացածի ազգականին (ամուսին, ծնող, երեխա, թոռ, պապ, տատ, հարազատ եղբայր և քույր)` անձը հաստատող փաստաթուղթ ներկայացվելու դեպքում՝ դիմումը ներկայացնելուց հետո մեկ աշխատանքային օրվա ընթացքում:

24.4. Ծննդի, պերինատալ մահվան կամ մահվան մասին թղթային բժշկական վկայականները պատրաստվում են բժշկական վկայականների էլեկտրոնային միասնական համակարգի միջոցով։

24.5. Ծննդի, պերինատալ մահվան կամ մահվան մասին բժշկական վկայական ստանալու դիմում ներկայացնելու պահանջը համարվում է կատարված, երբ դիմող անձը համապատասխան աշխատակցին է տրամադրում դիմումը պատրաստելու համար անհրաժեշտ ամբողջ տեղեկատվությունը և ստորագրում բժշկական վկայականների էլեկտրոնային միասնական համակարգի միջոցով պատրաստված դիմումը».
18) Հավելվածում 26-րդ կետից հետո լրացնել հետևյալ բովանդակությամբ՝ 27-րդ և 28-րդ կետեր.
«27. Ծննդի, պերինատալ մահվան և մահվան մասին բժշկական վկայականներ պատրաստվում են բացառապես բժշկական վկայականների էլեկտրոնային միասնական համակարգի  միջոցով,  բացառությամբ  այն դեպքերի, երբ դա չի կարող իրականացվել  տեխնիկական  պատճառներով:
28. Ծննդի մահվան պետական գրանցման  համապատասխան քաղաքացիական կացության ակտերի գրանցման (այսուհետ՝ ՔԿԱԳ)  տարածքային մարմին ներկայացվում է ծննդի, պերինատալ մահվան կամ մահվան մասին բժշկական վկայականի պատրաստումից հետո տրամադրված 12 նիշանոց ծածկագիրը, որի միջոցով ՔԿԱԳ տարածքային մարմնի ՔԿԱԳ էլեկտրոնային կառավարման միասնական համակարգում ծննդի, պերինատալ մահվան կամ մահվան մասին բժշկական վկայականը դառնում է հասանելի: Այն դեպքում, երբ ծննդի, պերինատալ մահվան և մահվան մասին վկայականների պատրաստումը տեխնիակական պատճառով բժշկական վկայականների էլեկտրոնային միասնական համակարգի միջոցով հնարավոր չէ իրականացնել՝ վկայականը պատրաստվում է թղթային տարբերակով և տվյալները մուտքագրում բժշկական վկայականների էլեկտրոնային միասնական համակարգ ոչ ուշ, քան համապատասխան գրանցումը կատարելուց հետո՝ 5 աշխատանքային օրվա ընթացքում:>>
2. Հայաստանի Հանրապետության կառավարության 2012 թվականի օգոստոսի 23-ի «Ախտաբանաանատոմիական հերձումների՝ ներառյալ պարտադիր կարգով իրականացվող ախտաանատոմիական հերձումների անցկացման կարգը հաստատելու և  Հայաստանի Հանրապետության կառավարության 2000 թվականի նոյեմբերի 6-ի N-715 որոշումն ուժը կորցրած ճանաչելու մասին» N 1082-Ն որոշման հավելված 1-ի 21-րդ կետը շարադրել նոր խմբագրությամբ.

«21. Մահվան դեպքում բժշկական հաստատության կողմից մահվան մասին բժշկական վկայականը պատրաստվում է բժշկական վկայականների էլեկտրոնային միասնական համակարգի միջոցով` բացառությամբ Հայաստանի Հանրապետության կառավարության 2011 թվականի օգոստոսի 11-ի 1156-Ն որոշմամբ սահմանված դեպքերի»:
3.  Սույն որոշումն ուժի մեջ է մտնում 2017 թվականի հունվարի 1-ից։

Ա. Հովհաննիսյան

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2011 ԹՎԱԿԱՆԻ ՕԳՈՍՏՈՍԻ 1-Ի  N 1156-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

«2012 ԹՎԱԿԱՆԻ ՕԳՈՍՏՈՍԻ 23-Ի  N 1082-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը.
   Սույն նախագծերի ընդունման անհրաժեշտությունը պայմանավորված է ծննդի և մահվան մասին բժշկական վկայականներ ստանալու հետ կապված գործառույթների պարզեցմամբ և սպասարկման որակի բարելավմամբ:  Ծննդի և մահվան մասին բժշկական վկայականներն էլեկտրոնային եղանակով պատրաստելու նպատակահարմարությունը պայմանավորված է նաև այն հանգամանքով, որ ներկայումս քաղաքացիական կացության ակտերի գրանցման հետ կապված բոլոր գործառույթներն իրականացվում են քաղաքացիական կացության ակտերի գրանցման միասնական էլեկտրոնային համակարգի միջոցով: Սակայն, ներկայումս դիմողների կողմից բժշկական հաստատությունների կողմից տրվող ծննդի և մահվան մասին բժշկական վկայականները ՔԿԱԳ տարածքային մարմիններ են ներկայացվում դեռևս թղթային տարբերակով՝ ծնունդ կամ մահ գրանցելու նպատակով, թեև իրականացված մի շարք բարեփոխումների արդյունքում բժշկական հաստատություններում վերոնշյալ փաստաթղթերը պատրաստվում են բժշկական վկայականների էլեկտրոնային միասնական համակարգի շրջանակներում։ 

Ներկայումս որոշակիորեն ապահովված է ՀՀ արդարադատության նախարարության և ՀՀ առողջապահության նախարարության էլեկտրոնային կառավարման համակարգերի մասնակի համակցումը, ինչն իր հերթին հնարավորություն է ընձեռում ՔԿԱԳ տարածքային մարմիններին էլեկտրոնային համակարգում բեռնել բժշկական հաստատության կողմից պատրաստված ծննդի կամ  մահվան  բժշկական վկայականները՝ զերծ մնալով տվյալների անհամապատասխանության դեպքերից: Առաջարկվող փոփոխությունները միտված են նաև հնարավորինս նվազեցնել թղթային կրիչների միջոցով բժշկական վկայականների տրամադրման դեպքերը՝ էականորեն կրճատելով նաև դրանց համար սահմանված ժամկետը:
2. Առաջարկվող լուծումները

2014 թվականի սեպտեմբերի 30-ից ՀՀ արդարադատության նախարարությունում գործարկել է քաղաքացիական կացության ակտերի գրանցման միասնական էլեկտրոնային կառավարման համակարգը, որը քաղաքացիական կացության ակտերի գրանցման մարմիններին հասանելի է համացանցի միջոցով: 
Բժշկական վկայականները էլեկտրոնային համակարգի համակցման դեպքում ՔԿԱԳ մարմիններին հնրարավորություն կընձեռվի ծնունդ կամ մահ գրանցելու նպատակով ներբեռնել ծննդի և մահվան մասին բժշկական վկայականները՝ շրջանցելով մի շարք անհարկի գործառույթների կատարումը, ինչն առաջնահերթ բխում է դիմող  անձանց շահերից։ 

Մասնավորապես, վերոնշյալ համակարգի կիրառումը հնարավորություն կապահովի ծննդի և մահվան պետական գրանցումներն իրականացնել առանց ծննդի և մահվան մասին բժշկական վկայականները թղթային կրիչով ներկայացնելու, ինչն արդեն իսկ ժամանակի և ռեսուրսների զգալի խնայողության երաշխիք է քաղաքացիների համար:
Նախագծի ընդունմամբ կկրճատվեն նաև բժշկական վկայականների տրամադրման հետ կապված մի շարք գործառույթներ, օրինակ՝ թղթային կրիչների վրա ծննդի և մահվան մասին բժշկական վկայականների նախապատրաստումը, կնվազի բժշկական հաստատությունների և ՔԿԱԳ տարածքային մարմինների միջև փաստաթղթաշրջանառությունը, տվյալների հակասությունը, հաշվի առնելով այն հանգամանքը, որ բժշկական հաստատություններն իրենց հերթին բժշկական վկայականները բեռնելիս օգտվելու են նաև ՔԿԱԳ էլեկտրոնային միասնական կառավարման համակարգում արդեն իսկ առկա անձնական տվյալներից։  Էլեկտրոնային համակարգերի համակցումը նաև հնարավորություն են ստեղծում էականորեն խնայել փաստաթղթերի պատրաստման հետ կապված ծախսերը և ժամանակը: Միաժամանակ, ՀՀ արդարադատության նախարարության և ՀՀ առողջապահության նախարարության միջև ուղղակի էլեկտրոնային կապի ստեղծման շնորհիվ հնարավորություն կընձեռվի ապահովել սույն գերատեսչությունների միջև ընթացակարգերի հստակեցումը և պարզեցումը, ինչպես նաև սպասարկման որակի բարելավումը՝ ի հաշիվ քննարկման առարկա հանդիսացող բնագավառում ընթացակարգերի ժամկետների կրճատման: Նախագծի շրջանակներում նախատեսվում է լուծել նաև քննարկվող ոլորտում առկա որոշակի տեխնիկական խնդիրներ:
3. Ակնկալվող արդյունքը
Նախագծի ընդունմամբ բժշկական հաստատությունների կողմից էականորեն կարճ ժամկետում կպատրաստվեն ծննդի կամ մահվան բժշկական վկայականներ՝ հիմք ընդունելով նաև ՔԿԱԳ էլեկտրոնային կառավարման միասնական համակարգում զետեղված համապատասխան տվյալները, որոնք հասանելի  կլինեն նաև ՔԿԱԳ տարածքային մարմինների համար։ Դիմողը, ՔԿԱԳ տարածքային մարմին ներկայացնելով  բժշկական վկայականի ծածկագիրը և իր անձը հաստատող փաստաթուղթը, կկարողանա համապատասխանաբար դիմել ծնունդ կամ մահ գրանցելու համար։ Ներկայացված ծածկագիրը և անձը հաստատող փաստաթուղթն արդեն իսկ բավարար կլինի ՔԿԱԳ տարածքային մարմինում գրանցում կատարելու համար։ 

Նախագծի ընդունմամբ միաժամանակ կհստակեցվեն նաև համապատասխան իրավասու մարմինների գործառույթները և դրանց կատարման ժամկետները: 

Տ Ե Ղ Ե Կ Ա Ն Ք 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2011 ԹՎԱԿԱՆԻ ՕԳՈՍՏՈՍԻ 1-Ի  N 1156-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

«2012 ԹՎԱԿԱՆԻ ՕԳՈՍՏՈՍԻ 23-Ի  N 1082-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ
«Հայաստանի Հանրապետության կառավարության 2011 թվականի օգոստոսի 11-ի N 1156-Ն որոշման մեջ փոփոխություններ և լրացումներ  կատարելու մասին»  և «Հայաստանի Հանրապետության կառավարության 2012 թվականի օգոստոսի 23-ի N 1082-Ն որոշման մեջ  փոփոխություն  կատարելու մասին» ՀՀ կառավարության որոշումների ընդունման կապակցությամբ այլ նորմատիվ  իրավական ակտեր ընդունելու անհրաժեշտությունը բացակայում է:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2011 ԹՎԱԿԱՆԻ ՕԳՈՍՏՈՍԻ 1-Ի  N 1156-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

«2012 ԹՎԱԿԱՆԻ ՕԳՈՍՏՈՍԻ 23-Ի  N 1082-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2011 թվականի օգոստոսի 11-ի N 1156-Ն որոշման մեջ փոփոխություններ և լրացումներ  կատարելու մասին»  և «Հայաստանի Հանրապետության կառավարության 2012 թվականի օգոստոսի 23-ի N 1082-Ն որոշման մեջ  փոփոխություն  կատարելու մասին» ՀՀ կառավարության որոշումների ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների էական ավելացում կամ նվազեցում չի նախատեսվում:

	Պետական բյուջեում կամ տեղական ինքնակառավարման մարմինների 

բյուջեների վրա ազդեցությունը

	Ցուցանիշներ
	ընթացիկ (2016)
տարի
	Հաջորդող 3 տարիները

	
	
	2017 թ.
	2018 թ.
	2019 թ.

	
	Ըստ 2016 թվականի պետական բյուջեի
	Փոփոխու-թյունը 2016 թվականի պետական բյուջեի համեմատ
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)

	1
	2
	3
	4
	5
	6

	1. Եկամուտներ
	-
	-
	-
	-
	-

	1.1. պետական բյուջեի եկամուտներ
	-
	-
	-
	-
	-

	1.2. ՏԻՄ եկամուտներ
	-
	-
	-
	-
	-

	2. Ծախսեր
	-
	-
	-
	-
	-

	2.1. պետական բյուջեի ծախսեր
	-
	-
	-
	-
	-

	2.2. ՏԻՄ բյուջեի ծախսեր
	-
	-
	-
	-
	-

	3. Ֆիսկալ ազդեցության գնահատական
	0
	-
	-
	-
	-

	3.1. պետական բյուջե
	0
	
	
	
	

	3.2. ՏԻՄ բյուջե
	-
	-
	-
	-
	-

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով):
	-

